
МУЗЕЙНЫЯ КАЛЕКЦЫІ – КРЫНІЦАЗНАЎЧАЯ БАЗА НАВУКОВЫХ ДАСЛЕ-

ДАВАННЯЎ ПА АЙЧЫННАЙ ГІСТОРЫІ 
 

Сярод прынцыпаў гістарычнай навукі адно з галоўных месцаў займаюць прынцыпы 
аб’ектыўнасці і даставернасці, якія прадугледжваюць і дасягаюцца праз навуковы аналіз 
адпаведных крыніц. Такую магчымасць, безумоўна, прадастаўляюць для даследчыкаў му-
зейныя калекцыі, якія, нароўні з іншымі крыніцамі, удзельнічаюць у фарміраванні 
крыніцазнаўчай базы, ці, у пэўных выпадках, выступаюць у якасці адзінай крыніцы дасле-
давання. Адной з важнейшых умоў іх ужывання ў навуковай рабоце з’яўляецца іх атрыбу-
цыя па ўсіх правілах музейнай навукі. Выкарыстанне музейных калекцый у навуковых 
даследаваннях набывае дваякае значэнне, таму што дасягнутыя навуковыя вынікі па-
першае, пашыраюць магчымасці гістарычнай навукі, па-другое, паглыбляюць існуючую 
музейную інфармацыю, якую можна ўжыць у экспазіцыі. 

Навуковае даследаванне на падставе музейных калекцый можа быць і даследа-
ваннем у межах гістарычнага крыніцазнаўства, якое адбываецца па законах гэтай 
дапаможнай гістарычнай дысцыпліны: праводзіцца аналіз прыкмет прадмета і абставін 
яго набыцця, параўнаўчы аналіз і г.д. Такая скрупулёзная атрыбуцыя дазваляе зрабіць 
цікавыя навуковыя адкрыцці,і прыкладаў таму ў гістарычнай літаратуры шмат. Аднак 
мы ставім задачай паказаць на некалькіх прыкладах значэнне музейнай калекцыі ў рас-
крыцці пэўных гістарычных падзей. У якасці аб’екта даследавання мы абралі толькі 
дзве калекцыі з фондаў Нацыянальнага гістарычнага музея і Беларускага дзяржаўнага 
музея гісторыі Вялікай Айчыннай вайны.  

Да месца будзе сказаць, што айчынныя музеі захоўваюць неабсяжную колькасць 
найцікавых матэрыялаў, і аўтар артыкула на асабістым прыкладзе ўпэўнілася ў гэтым, 
калі ў фондах аднаго з рэгіянальных музеяў выпадкова адшукала дакументы аб трагіч-
ных падзеях 1949 г. у роднай вёсцы, што на Піншчыне, і якія аказалі выразны ўплыў на 
лёс роднай сям’і. 

Адна з самых вядомых і ўнікальных калекцый музея гісторыі Вялікай Айчыннай 
вайны – калекцыя рукапісных партызанскіх часопісаў. Яе змест з’яўляецца выразным 
доказам таго, што працэс даследавання ніколі не можа быць завершаны, таму што кож-
ны новы перыяд у гісторыі грамадства прадугледжвае свае падыходы да ацэнкі гіста-
рычных падзей, вылучэння пунктаў гледжання, адпавядаючых часу, фармуліроўкі но-
вых мэт і задач. Калекцыя налічвае 248 адзінак і складаецца з рукапісных выданняў 
партызанскіх фарміраванняў, якія дзейнічалі на акупіраванай тэрыторыі рэспублікі. 
Першыя 19 часопісаў з’явіліся ў 1942 г., асноўная частка – у 1943 г., некалькі часопісаў 
– у 1944 г. Безумоўна, у музейную калекцыю ўваходзяць не ўсе партызанскія часопісы, 
а толькі тыя, што змаглі адшукаць і захаваць супрацоўнікі. Партызанскія часопісы – 
гэта самаробныя, напісаныя ад рукі ці надрукаваныя на машынцы сшыткі ці альбомы 
рознага фармату і аб’ёму. Калекцыі рукапісных партызанскіх часопісаў быў прысвоены 
статус “гісторыка-культурнай каштоўнасці” катэгорыі “1” і яна ўнесена ў Дзяржаўны 
спіс гісторыка-культурных каштоўнасцей Рэспублікі Беларусь. 

Партызанскія рукапісныя часопісы ўжо выступалі ў якасці крыніцазнаўчай базы 
для даследавання беларускіх гісторыкаў. На іх аснове напісаны манаграфіі Г.Д.Кнацько 
“Рукапісныя выданні партызан Беларусі” –Мінск, 1979г. – 88с.; І.С.Краўчанка “Работа 
Кампартыі Беларусі ў тылу ворага (1941―1944)” – Мінск,1959. – 175с.; Л.Мухарынская 

“ Беларуская народная песня” – Мінск,1968. – 64с. і інш… Мастацкае афармленне Ре

часопісаў таксама стала адным з аб’ектаў вывучэння ў манаграфіі і доктарскай дысер-
тацыі Р.Ф.Шаура “Развіццё народнага выяўленчага мастацтва Беларусі канца ХУІІІ – 
пачатку ХХІ ст.: гісторыка-тэарэтычны аспект”.―Мінск, 2009. 

Першы рукапісны мастацка-палітычны часопіс пад назваю “Народны мсцівец” 
з’явіўся ў Магілёўскай вобласці ў лютым 1942 г. Яго выхад быў дапасаваны да чарго-
вай гадавіны Чырвонай Арміі, аб чым сведчыць загад № 55 Народнага камісара абаро-
ны, які размешчаны на першай старонцы. 

Змест партызанскіх часопісаў надзвычай разнастайны, і каштоўнасць яго якраз у 
тым, што ствараўся ён па гарачых слядах падзей тымі, хто прымаў у іх непасрэдны ўдзел. 
Існуе шмат літаратуры па пытаннях арганізацыі першых партызанскіх атрадаў, але не-
пасрэдныя ўдзельнікі гэтага працэсу апісвалі яго, напрыклад, так: “ Ад роты нас засталося 
7 чалавек… Праз топкае балота мы адступілі ў лес. Сталі дзейнічаць партызанскімі мета-
дамі… Хутка загінуў палітрук і мы, згубіўшы вопытнага таварыша, пайшлі ўразброд. Ур-
эшце-рэшт нас засталося двое… Шлі ад вёскі да вёскі. Тут папалі ў палон. Жылі ў канцла-
геры, сядзелі ў бабруйскай турме, а пасля таго, як уцяклі адтуль, тыдні з два хаваліся ў ад-
ной з вёсак. А калі пачуў пра партызан, то вырашыў пайсці да іх”. Аўтар гэтых радкоў у 
нумары часопіса “ Чапаявец”за 10 студзеня 1943 г. ўступіў у першы бой з ворагам, маючы 
на ўзбраенні толькі пугаўё, ды і другія былі ўзброены хто чым. 

Матэрыялы партызанскіх часопісаў пацвярджаюць факт актыўнага стварэння 
партызанскіх атрадаў на акупіраванай тэрыторыі рэспублікі ў пачатку 1942 г. 
Даследчыкі гэтай праблемы абавязкова павінны ўлічваць сацыяльна-палітычную сітуа-
цыю таго часу і разумець ,што галоўнай тэмай усіх партызанскіх часопісаў павінна бы-
ла быць і была тэма аб ролі Камуністычнай партыі і камсамола ў арганізацыі і 
кіраўніцтве партызанскім рухам. У якасці доказу нагадаем назвы перадавых артыкулаў 
некаторых часопісаў “Партарганізацыя – авангард баявой дзейнасці атрада”, “Растуць 
рады партыйнай арганізацыі”. “Пастанова ЦК КП(б)Беларусі” і інш.  

Рукапісныя часопісы могуць выступаць у якасці крыніцы і пры вывучэнні баявой дзей-
насці партызан. Мы не будзем задавацца пытаннем аб праўдзівасці гэтых звестак, аднак тое, 
што баявая дзейнасць партызан была разнастайнай – гэта відавочна. Яны знішчалі не толькі 
жывую сілу праціўніка, але ажыццяўлялі дыверсіі на чыгунцы, шасэйных і грунтавых дарогах, 
знішчалі сувязь і інш. Са зместу часопісаў вынікае,што ў некаторых атрадах існавала своеа-
саблівае спаборніцтва паміж атрадамі па выніках баявой дзейнасці, а таксама Дошкі і Кнігі го-
нару, партрэты лепшых партызан змяшчаліся на іх старонках.  

На наш погляд, рукапісныя партызанскія часопісы з’яўляюцца ці не галоўнай 
крыніцай пры даследаванні паўсядзённага жыцця партызан. Пачнем з галоўнай праб-
лемы – харчавання. Падпольныя камітэты партыі разглядалі сельскагаспадарчыя рабо-
ты як асноўную ўмову забеспячэння партызан прадуктамі харчавання. Напрыклад, з 
часопіса № 5 за 1943г. партызанскага атрада “Полымя” Мінскага злучэння можна даве-
дацца, што партызанскае камандаванне выдзяліла групу партызан для аказання дапа-
могі сялянам у пасяўной, а потым і ва ўборачнай. Партызаны мелі права нарыхтоўваць 
па два пуды збожжа з гектара. У многіх партызанскіх часопісах можна прачытаць 
матэрыял аб розных відах сельскагаспадарчых работ, нават аб дажынках у адной з 
вёсак Пухавіцкага раёна. Разам з тым у часопісах маюцца цікавыя матэрыялы аб своеа-
саблівай абавязковай разнарадцы на сельскагаспадарчую прадукцыю, якую павінны 
былі выконваць жыхары навакольных вёсак. 

Матэрыялы партызанскіх рукапісных часопісаў выразна паказваюць, што да 
1943г. ў партызанскіх фарміраваннях была створана гаспадарчая сістэма, якая шмат у 
чым адпавядала даваеннай як па структуры так і па змесце дзейнасці. 

У часопісах утрымліваюцца звесткі аб выпадках несанкцыяніраваных партызан-

скіх рэквізіцый сярод сялян, аб асацыяльных паводзінах асобных партызан і інш. Ад-
начасова можна скласці ўяўленне, што з такімі ўчынкамі партызанскае камандаван-Ре

не змагалася самымі жорсткімі мерамі аж да расстрэлу. Працытуем невялікі ўрывак з 
грунтоўнага артыкула, размешчанага ў часопісе “ Рагачоўскі партызан” у нумары за 
чэрвень 1944г. і ў якім падрабязна разглядаецца харчовая праблема і шляхі яе выраш-
эння. На старонцы 10 адзначаецца “ Склад партызанскага атрада быў неаднародны, 
асабліва ў 1943г., калі пачаўся масавы наплыў у партызаны, калі ў атрады сталі 
пранікаць не зусім стойкія людзі і былыя паліцэйскія. Сярод такіх элементаў назіраліся 
выпадкі марадзёрства. Пад відам гаспадарчай аперацыі такія людзі трэслі сундукі, вы-
магалі самагон,разбуралі вуллі з пчоламі, пагражалі зброяй…”.  

На старонках партызанскіх часопісаў можна знайсці цікавыя матэрыялы аб 
паўсядзённым жыцці ў партызанскіх лагерах, аб імкненні вырашаць праблемы сваімі 
сіламі, аб дапамозе мясцовага насельніцтва аддзеннем, харчаваннем, аб медыцынскай 
дапамозе ў партызанскіх атрадах, нават аб існаванні партызанскага “санаторыя” пад 
назваю “Ялта” ў Клічаўскай партызанскай зоне. 

Змест партызанскіх часопісаў надзвычай разнастайны, і даследчык, на наш погляд, 
можа знайсці матэрыял па любых аспектах партызанскага руху. Напрыклад, можна даве-
дацца, што ў партызанскія зоны засылаліся шпіёны і дыверсанты пад выглядам продажу 
махоркі, закупкі сельскагаспадарчай прадукцыі і г.д.; аб фактах панічных паводзін у баі, аб 
неразумных рашэннях і спрэчках падчас аперацый на чыгунцы, калі падымаўся крык на 
ўсё наваколле, і толькі- што пастаўленыя міны неўзабаве здымаліся варожымі патрулямі; 
аб цікавыых дыскусіях па творчасці вядомых пісьменнікаў і паэтаў і ўласных літаратурных 
дасягненнях; аб партызанскай самадзейнасці і многім іншым.  

Як адзін з доказаў таго, што магчымасці музейных фондаў далёка не вычарпаны, 
нагадаем нядаўні выпадак з аўтарам артыкула. Маючы навуковы інтарэс да сацыякуль-
турнага развіцця Беларусі ў канцы ХІХ – пач. ХХ ст., мы палічылі патрэбным азнаёміц-
ца з матэрыяламі адпаведнай тэматыкі ў фондах Нацыянальнага гістарычнага музея 
Рэспублікі Беларусь. На здзіўленне аўтара сярод другіх заслугоўваючых увагі дакумен-
таў захоўвалася паведамленне паліцыі, у якім паведамлялася аб адным з эпізодаў са-
цыяльнай барацьбы ў 60-я гады ХІХ ст. ў роднай вёсцы.  

Але галоўная знаходка чакала ў папках, якія, як можна зразумець з надпісаў на 
іх, папалі ў фонды НГМ з Дзяржаўнага архіва Гродзенскай вобласці. У іх знаходзіўся 
матэрыял, прысвечаны ўзнікненню і дзейнасці Мінскага таварыства аматараў прыро-
дазнаўства, этнаграфіі і археалогіі, якое было ўнесена ў рэестр аб’яднанняў і саюзаў 
Мінскай губерні 21 красавіка 1912 г. Аб гэтым таварыстве ёсць звесткі ў цікавым 
даследаванні З.В.Шыбека аб гісторыі губернскага Мінска, але матэрыялы з фондаў му-
зея ўтрымліваюць значна багацейшыя факты аб яго дзейнасці.  

Сярод іх знойдзены дакументы аб працэсе стварэння Мінскага гарадскога музея, 
які пачаўся ў тым жа годзе па ініцыятыве членаў азначанага таварыства.  Лічым 
патрэбным нагадаць, што вядомы даследчык у галіне гісторыі музейнай справы 
А.А.Гужалоўскі ў сваіх працах упамінае аб стварэнні гарадскога музея, аднак у фондах 
НГМ захоўваюцца больш цікавыя матэрыялы, якія дазволяць значна абагаціць нашы 
веды. У выніку атрымалася, што музейныя дакументы ўтрымліваюць як бы дзве сю-
жэтныя лініі: таварыства і музей. Сярод іх знойдзены акт, падпісаны 21 кастрычніка 
1919 г. дырэктарам Мінскага настаўніцкага інстытута У.М.Ігнатоўскім, аб здачы рэчаў 
музея, які дзейнічаў ў памяшканні Мінскай рэальнай школы. Навуковую каштоўнасць 
уяўляюць заявы гаспадыні памяшкання, у якім размяшчаўся гарадскі музей, якія даюць 
магчымасць дакладна вызначыць перыяд існавання музея. 

З дакументаў бачна, што ў склад таварыства ўваходзілі паважаныя ў горадзе 
людзі – упраўляючыя казённай палаты, аддзялення банка, урачы, аграномы, прысяжныя 
павераныя і інш. У пажыццёвыя члены быў абраны  

Р.А. Скірмунт, сярод членаў быў І.І.Луцэвіч, ганаровымі членамі з’яўляліся гу-
бернатар Я.Е.Эрдэлі, І.І.Жылінскі.  Ре

Такім чынам, на наш погляд, відавочным з’яўляецца багаты дакументальны 
матэрыял, які ўтрымліваецца ў двух апісаных калекцыях і які прадстаўляе вялікія 
магчымасці для даследчыкаў пэўнага гістарычнага перыяду. Калі калекцыя партызан-
скіх рукапісных часопісаў знаходзіцца ў арбіце навуковага даследавання даўно і нават 
выдадзены іх каталог, то калекцыя дакументаў з фондаў Нацыянальнага гістарычнага 
музея фактычна не даследавана. Яе ўвядзенне ў навуковы зварот значыцца ў планах 
аўтара артыкула. 

 
Стельмах А.В. 

ПОЧТОВЫЕ КАРТОЧКИ И ФОТОГРАФИИ ФИДЕЛЬМАНОВ  

ИЗ КОЛЛЕКЦИИ ЛЕПЕЛЬСКОГО РАЙОННОГО КРАЕВЕДЧЕСКОГО МУЗЕЯ 

КАК ИСТОЧНИК ПО ИСТОРИИ г. ЛЕПЕЛЯ НАЧАЛА ХХ в. 
 

В фондах Лепельского районного краеведческого музея хранится несколько де-
сятков работ лепельских фотографов Фидельманов. Это работы Бориса Лазаревича Фи-
дельмана (1870–1941) и его сына – Рафаила (1904–1984). Семья Фидельманов в конце 
XIX–начале XX веков сделала сотни фотоснимков города, каналов, шлюзов, мостов Бе-
резинской водной системы, людей Лепеля [6]. 

Это почтовые карточки и фотографии периода 1900-1930-х годов. Всю данную кол-
лекцию можно условно разделить на несколько групп. Первая группа (наиболее известная и 
изученная) – это почтовые карточки с видами Лепеля. Они издавались в начале ХХ века. В 
их числе: «Лепель. - Костел», «Лепель.–Преображенский собор», «Лепель.- Ново-
Чашникская улица», «Лепель.–Дворянская улица» и др. Использовались почтовые карточки 
в то время для письма. По ним можно узнать адреса, где жили авторы писем, куда писали и 
пр. Все почтовые карточки на обороте имеют номер и название изображения. «Лепель.- 
Пушкинская улица» имеет № 171. «Лепель.- Базарная площадь» - №186. В фондах нашего 
музея хранится тридцать почтовых карточек с видами Лепеля. Если смотреть по номерам их 
должно быть гораздо больше. Последний с известных–№ 197. Отдельные почтовые карточ-
ки встречаются у коллекционеров различных стран. Но это в основном известные изображе-
ния, которых насчитывается около трех десятков, но никак около 200, если верить нумера-
ции на почтовых карточках. Почтовые карточки позволяют сделать сравнительный анализ 
зданий, улиц и площадей, по изображениям на карточках можно проследить архитектурный 
облик города н. 20 в. В данной группе выделяются не только по тематике, но и количествен-
но две подгруппы. 

К подгруппе А, отнесем виды г. Лепеля: «Лепель.–Клуб и полиция», «Лепель.–
Озерная улица», Лепель.–Пушкинская улица», «Лепель.–Мельница» и др. Сюда можно 
отнести фотографии источника в Боровке. 

К подгруппе Б отнесем изображения Березинской водной системы. Это извест-
ные почтовые карточки: «Лепель.- Шлюз закрытый», «Лепель.–Шлюз». На одной из 
карточек изображен «Сплав леса через шлюз у д. Волова Гора». Это шлюз на Соедини-
тельном (Березинском) канале у д. В. Гора. Снимки на всех других известных карточ-
ках сделаны в самом городе Лепеле. Это почти единственное изображение, хранящееся 
у нас сделанное не в Лепеле. 

Любопытны надписи на данных почтовых карточках. Они сделаны на лицевой 
стороне и на обороте на русском и польском языках. Есть надписи тесненные золоти-
стыми буквами. Есть несколько карточек на которых надписи сделаны только на лице-
вой стороне или только на обороте. Таких карточек известно меньше. 

Ко второй группе относятся фотографии жителей и гостей города сделанные Фи-
дельманами в 1900- 1930–х гг. Это в основном постановочные снимки сделанные в фото-
графии Фидельмана. Сохранился снимок дома с надписью «Фотография Фидельмана» и не-
сколько фотографий Р.Б. Фидельмана н.20 в. (КП-3121, КП-3118, НВ-1105). Эта группа Ре

